
KIRISH

Hozirgi kunda axborot texnologiyasining jadal rivojlanishi 
davriga guvoh bo‘lib turibmiz. Axborot texnologiyasining 
ishlab chiqarish jarayonida joriy etish ham yuqori samaraga 
ega boMmoqda. Xuddi shu kabi buxgalteriya hisobini axborot 
texnologiyalari orqali yuritish ham yuqori samara berishi hech 
kimga sir emas. Bu borada, mamlakatamizda yetarlicha amaliy 
tajriba orttirilgan. Masalan. lS:Buxgalteriya dasturiy ta’minotini 
milliy qonunchiligimizga moslashtirilishi yoki 1UZ dasturiy 
ta’minotlarining ishlab chiqilishi bunga yaqqol misol bo‘la oladi. 
Bundan tashqari, bizning fikrimizcha, har bir xo‘jalik yurituvchi 
shaxs o‘z faoliyati xususiyatidan, salohiyatidan kelib chiqib, 
buxgalteriya hisobini yuritish uchun dasturiy ta’minot ishlab 
chiqishi yoki faqatgina o‘zi foydalanadigan dasturiy ta’minot 
sotib olishi mumkin. Ushbu holatda savol tug‘iladi. Buxgalteriya 
hisobini axborot texnologiyalari asosida yuritishda buxgalteriya 
hisobi qonunchiligi nuqtayi nazaridan qanday talablar va chegaralar 
qo'yilgan.

Mamlakatimizda raqamli iqtisodiyotni faol rivojlantirish, 
barcha tarmoqlar va sohalarda, eng awalo, davlat boshqaruvi, 
ta’lim, sogiiqni saqlash va qishloq xo‘jaligida zamonaviy 
axborot-kommunikatsiya texnologiyalarini keng joriy etish 
bo‘yicha kompleks chora-tadbirlar amalga oshirilmoqda.

Xususan, elektron hukumat tizimini takomillashtirish. 
dasturiy mahsulotlar va axborot texnologiyalarining mahalliy 
bozorini yanada rivojlantirish, respublikaning barcha hududlarida 
IT-parklami tashkil etish, shuningdek,, sohani malakali kadrlar

bilan ta’minlashni ko‘zda tutiivchi 220 dan ortiq ustuvor loyihalami 
amalga oshirish boshlangan1.

“Buxgalteriya hisobi to‘g‘risida”gi Qonunning 1 va 
5-moddalarida buxgalteriya hisobini tashkil etish hamda hisobot 
tuzish bilan bog‘liq munosabatlar ushbu Qonun va boshqa qonun 
hujjatlari bilan tartibga solinishi hamda buxgalteriya hisobini 
yuritish qoidalari buxgalteriya hisobi standartlari bilan belgilanishi 
o'matilgan.

1-son BHMS “Hisob siyosati va moliyaviy hisobot”ga asosan 
hisob siyosati deganda buxgalteriya hisobini yuritish va moliyaviy 
hisobot tuzishning qoidalari va asoslariga muvofiq buxgalteriya 
hisobini yuritish va moliyaviy hisobot tuzish uchun xo‘jalik 
yurituvchi subyektning rahbari tomonidan qabul qiladigan usullar 
yig‘masi tushuniladi.

Buxgalteriya hisobi usullariga ulami guruhlarga ajratish va 
xo‘jalik faoliyati faktlariga baho berish, aktivlar qiymatini to‘lash, 
hujjatlar aylanishini, inventarizatsiyadan o‘tkazishni tashkil etish 
usullari, buxgalteriya hisobi schyotlarini qo‘llash usullari, hisob 
registrlari tizimlari, ma’lumotlami qayta ishlash va boshqa tegishli 
usullar kiritiladi.

Demak, ma’lumotlami axborot texnologiyalarida qayta 
ishlanishi korxona hisob siyosatida aks ettirilishi kerak.

Dasturiy ta’minot vositalari ishlab chiquvchilarining milliy 
reyestri to‘g‘risidagi Nizomga asosan dasturiy ta’minot vositalari 
-  algoritm tilida taqdim etilgan operatsiyalar, komandalar va 
ma’lumotlaming mantiqiy tashkil etilgan yig‘indisidan iborat 
va muayyan natijaga erishish maqsadida kompyuterda amalga 
oshirish uchun mo‘ljallangan intellektual mulk obyekti. Dasturiy 
ta’minot vositalari deganda ulami ishlab chiqish davomida olingan 
tayyorlov materiallari ham nazarda tutiladi.
1 0 ‘zbekiston Respublikasi Prczidentining 2020-yil 6-oklabrdagi PF-6079-sonli “Raqamli 
0 ‘zbekiston-2030» strategiyasini tasdiqlash va uni samarali amalga oshirish chora- 
tadbirlari to‘g ‘risida”gi Farmoni

Xulosa qilish mumkinki, buxgalteriya hisobini yuritishda 
qoMlaniladigan dasturiy ta’minot Dasturiy ta’minot vositalari 
ishlab chiquvchilarining milliy reyestri to‘g‘risidagi Nizomda 
keltirilgan talablarga mos kelishi va undagi algoritm tilida taqdim 
etilgan operatsiyalar, komandalar va ma’Iumotlaming mantiqiy 
tashkil etilgan yig'indisi buxgalteriya hisobi qonunchiligida 
o'matilgan metodologiyaga mos kelishi lozim hamda korxonada 
shu tartibda yaratilgan dasturiy ta’minot asosida buxgalteriya hisobi 
yuritilayotganligi korxona hisob siyosatida aks ettirilishi lozim.

Bundan tashqari, buxgalteriya hisobini avtomatlashtirilgan 
tartibda yuritish yoki yuritmaslikdan qat‘i nazar boshlang'ich 
hujjatlar elektron shaklda tuzilganda “Elektron hujjat aylanishi 
to‘g‘risida”gi Qonun va Buxgalteriya hisobida hujjatlar va hujjatlar 
aylanishi to‘g‘risidagi Nizom talablariga rioya qilish kerak.

1-BOB. BUXGALTERIYA HISOBIDA AXBOROT 
TIZIM LARIDAN FOYDALANISH

1Л. Zamonaviy axborot texnologiyalarining yangi avlodlari va 
\:L\ruan iqtisodiyot sohasida foydalanish imkoniyatlari.

1.2. Buxgalteriya hisobida dasturiy ta’minot vositalaridan 
to\ dalanish.

1.3. Hisob hujjatlarini elektron hujjat tarzida tuzish va taqdim 
ensh.

1.1. Zamonaviy axborot texnologiyalarining yangi avlodlari va
ulardan iqtisodiyot sohasida foydalanish imkoniyatlari

Bugungi kunda zamonaviy axborot texnologiyalarisiz 
korxonalar faoliyatini rivojlantirish masalasini hech kim 
tasaw uriga  ham sig‘dira olmaydi. Chunki hozirda axborot 
kom mimikatsion texnologiyalari shiddat bilan rivojlanib 
bormoqda, bu esa korxonalarga o ‘z faoliyatiga yangi innovatsion 
texnika va texnologiyalami kiritish, yuqori texnologiyalardan 
foydalanib raqobatbardoshligini oshirish vazifalarini ynklaydi. 
M am lakatim izda “Aqlli shahar” texnologiyalarini joriy etish 
konsepsiyasi qabul qilinib, unga ko‘ra “aqlli transport”, “aqlli 
ta ’lim” , “aqlli tibbiyot”, “aqlli energetika tizimi”, “aqlli qurilish” 
‘'aqlli kommunal xo‘jalik”, “aqlli uy”, “aqlli hokimiyat”, “aqlli 
mahalla” kabi loyihalar “Aqlli shahar” texnologiyalarini joriy 
etibhning asosiy yo‘nalishlari sifatida belgilandi. Shu bilan 
birgalikda mamlakatimizning aksariyat korxonalarida AKTni joriy 
etish masalalarida bir qancha muammolar saqlanib qolmoqda.

0 ‘zbckiston Respublikasini yanada rivojlantirish bo'yicha 
Ilarakatlar strategiyasini faol investitsiyalar va ijtimoiy rivojlanish 
yilidagi ijrosi bo‘yicha dasturda ham bunga katta ahamiyat 
qaratilgan [1]. 0 ‘zbekiston Respublikasida chuqur, keng koMamli 
islohotlar amalga oshirilar ekan, uzluksiz huquqiy ta’lim tizimini 
shakllantirishga katta ahamiyat berilmoqda. Darhaqiqat, kelajagi 
buyuk davlatni qurish tafakkuri, dunyoqarashi o ‘zgargan rahbar 
xodimlarimiz, mutaxassislarimizning faoliyatiga ko‘p jihatdan 
chambarchas bogMiqdir. Shu bois, yangicha fikrlaydigan, o‘z 
xizmat sohasi va faoliyatiga zamonaviy axborot-kommunikatsiya 
texnologiyalarinisamaraliqo‘ Hay oladigan,yuksakmalakali, chuqur 
bilimli rahbar xodimlami tayyorlash bugungi kunda davr talabi 
bo‘lib qoldi2[2]. Zamonaviy hayotimizda axborot texnologiyalari 
ijtimoiy ishlab chiqarishning barcha jabhalarida faoliyat yurituvchi 
barcha turdagi tashkilotlarni boshqarishda qo‘llaniladi. Axborotni 
boshqarish texnologiyalarining eng ustun va aniq afzalliklari tijorat 
tashkilotlar amaliyotida paydo bo‘la boshladi.

Axborot texnologiyalari yordamida korxonalami boshqarish — 
tizimli dasturiy ta’minot va kompyuter va telekommunikatsiya 
texnologiyalarini rivojlantirish asosida boshqarish vazifalarini hal 
etish uchun ma’lumotlami yig‘ish, qayta ishlash, saqlash, uzatish 
va axborotni muhofaza qilish, bilim usullari va vositalari majmuini 
tashkil etishdan iboratdir. Boshqaruvda axborot texnologiyalari 
avtomatlashtirilgan tarzdatez-tez ishlatiladi, ya’ni texnikva dasturiy 
vositalardan foydalangan holda boshqarish texnologiyalarini amalga 
oshirishni ko‘zda tutadi. Umuman olganda, axborot texnologiyalari- 
bu m a’lumotlami boshqarish va qayta ishlash texnologiyasidir. 
Odatda, bu atama ostida kompyuter texnologiyalari tushuniladi. 
Axborot texnologiyalari sohasida turli axborotni elektron hisoblash 
mashinalari (EHM) va kompyuter tarmoqlari orqali yig‘ish, 
saqlash, himoyalash, qayta ishlash, uzatish kabi amallar ustida

2 Iminov A.A., Djamatov M.X. “Boshqaruvda axborot texnologiyalari"’ ma’ruzalar matni. 
Toshkcnt-2017.

ishlar olib boriladi. Axborot tcxnologiyasi asosiy texnik vositalari 
sifatida hisoblash-tashkiliy texnikadan tashqari aloqa vositalari -  
tclcfon, tcletayp, telefaks va boshqalar qo‘llaniladi. Axborot 
texnologiyalari insoniyat taraqqiyotining turli bosqichlarida mavjud 
bo‘lgan bo‘lsa-da, hozirgi zamon axborotlashgan jamiyatining 
o'ziga xos xususiyati shundaki, sivilizatsiya tarixida birinchi 
marta bilimlarga erishish va ishlab chiqarishga sarflanadigan kiich 
energiya, xomashyo, materiallar va moddiy iste’mol buyumlariga 
sarflanadigan xarajatlardan ustunlik qilmoqda, ya’ni axborot 
texnologiyalari mavjud yangi texnologiyalar orasida yetakchi 
o ‘rinni egallamoqda. Axborot texnologiyalarining industriyasi 
majmuini kompyuter, aloqa tizimi, m a’lumotlar bazasi, bilimlar 
bazasi va u bilan bog‘liq faoliyat sohalari tashkil qiladi. Bugungi 
kunda axborot texnologiyalarini shartli ravishda saqlovchi, 
ratsionallashtiruvchi va yaratuvchi turlarga ajratish mumkin. 
Birinchi turdagi texnologiyalar mehnatni, moddiy resurslami va 
vaqtni tejaydi. Ratsionallashtiruvchi axborot texnologiyalariga 
chiptalar buyurtma qilish, mehmonxona hisob-kitoblari tizimlari 
misol bo‘la oladi. Yaratuvchi (ijodiy) axborot texnologiyalari 
axborotni ishlab chiqaradigan, undan foydalanadigan va insonning 
tarkibiy qism sifatida o ‘z ichiga oladigan tizimlardan iborat. Axborot 
texnologiyalarining hozirgi zamon taraqqiyoti hamda yutuqlari fan 
va inson faoliyatining barcha sohalarini axborotlashtirish zarurligini 
ko ‘rsatmoqda. Jamiyatni axborotlashtirish deganda, axborotdan 
iqtisodiyotni rivojlantirish, mamlakat fan-texnika taraqqiyotini, 
jam iyatni demokratlashtirish va intellektuallashtirish jarayonlarini 
jadallashtirishni ta ’minlaydigan jamiyat boyligi sifatida foydalanish 
tushuniladi. Korxona boshqaruvi uchun zamonaviy axborot 
texnologiyalarining asosiy vazifalari -  kerakli ma’lumotlami 
qidirish, to ‘plash, qayta ishlash, saqlash, yangi m a’lumotlarni 
ishlab chiqish va optimallashtirishning turli xil muammolarini hal 
etishdan iboratdir. Vazifa nafaqat vaqtni sarflaydigan, muntazam

takrorlanadigan, ma’lumotlami qayta ishlash opcratsiyalarini tan- 
lash va avtomatlashtirish, balki samarali boshqaiiiv qarorlarini qabul 
qilish uchun zarur bo‘lgan yangi ma’lumotlami olish uchun ulami 
qayta ishlash orqali ham ainalga oshiriladi. So‘nggi o‘n yil ichida 
axborot-kommunikatsiya texnologiyalari yordamida korxonalami 
boshqarish, boshqaruvda sezilarli darajada imkoniyatlami 
yaratmoqda, chunki ular barcha darajadagi menejerlarga va 
korxonalaming rahbarlariga eng yaxshi va muqobil boshqaruv 
qarorlarini qabul qilish uchun zarur bo‘lgan iqtisodiy va ijtimoiy 
axborotni qayta ishlash va tahlil qilishning so'nggi usullari bilan 
ta’minlanib kelinmoqda. Bugungi kunda axborot texnologiyalarini 
boshqaruvga tatbiq etish xarajatlari nafaqat to‘lash, balki 
daromad olish imkonini ham bermoqda. M a’lumki, yirik g'arbiy 
korporatsiyalar korporativ axborot tizimlarini ishlab chiqish 
va rivojlantirish uchun har yili yillik aylanma mablag‘larining 
1,5 dan 4 foizi miqdorida sarflaydi. Axborot-kommunikatsiya 
texnologiyalari boshqa turdagi texnologiyalaming funksional 
tarkibiy qismlari (masalan, ishlab chiqarish, tashkiliy, ijtimoiy) va 
ulaming intellektual yadrosi rolini o ‘ynaydi. Ayni paytda axborot- 
kommunikatsiya texnologiyalari iqtisodiyot rivojlanishining 
asosiy qismlaridan bin hisoblanadi. Deyarli barcha firmalar va 
iste’molchilar, iste’molchilami ko‘proq diversifikatsiyalangan 
hamda moslashtirilgan mahsulotlar bilan ta’minlash, mahsulot 
sifatini oshirish, tovar va xizmatlami sotish kabi kompyuter va 
internet tarmog‘idan iqtisodiy maqsadlarda foydalanish rivojlanib 
bormoqda. Barchamizga ma’lumki, rivojlangan va rivojlanayotgan 
mamlakatlarda axborot-kommunikatsiya texnologiyalarini kengay- 
tirish va uning iqtisodiy o'sishga ta’siri so‘nggi yigirma yil 
ichida jadal sur’atlar bilan o‘sib kelmoqda. Biroq, kompyuter, 
mobil telefon va Internet foydalanuvchilari haqidagi mamlakat 
ichidagi ma’lumotlar mamlakat va mintaqalar bo‘yicha axborot- 
kommunikatsiya texnologiyalarining turli tarqalish ko‘rsatkichlarini

aks ettiradi, oxirgi jahon iqtisocliy inqiroziga qaramasdan, axborot- 
kom m unikatsiya texnologiyalaridan foydalanish ko‘rsatkichlari 
ortib borayotgan tendensiyani namoyish qiladi. Aslida, axborot- 
kom m unikatsiya texnologiyalari elektronika, telekommunikatsiya, 
dasturiy ta ’m inot, tarmoqlar, markazlashtirilmagan kompyuter 
ish stansiyalari va ommaviy axborot vositalarining integratsiyasi 
b o ‘lib. u lam ing barchasi firmalar. sanoat va umuman olganda 
iqtisodiyotga katta ta ’sir ko‘rsatadi. Axborot-kommunikatsiya 
texnologiyalari radio, televideniye, kommunikatsiya uskunalari va 
dasturiy ta ’m inotni o ‘z ichiga olgan turli “aloqa uskunalari”dan 
iborat. Shu bois, axborot-kom munikatsiya sohasi investitsiyalar 
asosan, kom pyuter va telekommunikatsiyalarga, dasturiy ta’minot 
va xizm atlarga kiritiladi. Axborot texnologiyalari yordamida 
korxonani boshqarish uchun obyektni batafsil tahlil qilish, 
boshqaruv vazifalari va tuzilmasini o ‘rganish, shuningdek,, 
axborot oqim larini boshqarishni taqozo etadi. So‘rov materiallarini 
tahlil qilish asosida axborotni boshqarish modeli ishlab chiqilib, 
u axborotni qayta ishlash vazifalari va yangi axborot oqimlari 
o ‘rtasidagi m unosabatlam i o ‘m atadi.

1.2. Buxgalteriya hisobida dasturiy ta’minot vositalaridan
foydalanish

O peratsiyalar am alga oshirilganligini qayd etuvchi boshlang‘ich 
hisob hujjatlari va ulam i o ‘tkazishga doir farmoyishlar xo‘jalik 
operatsiyalarining buxgalteriya hisobi uchun asos bo‘ladi. ;
X o ‘ja lik  yurituvchi subyektlar tom onidan savdo va servis sohasida 
olinadigan tovarlar (ishlar, xizm atlar) haqi bank korporativ plastik 
kartalaridan foydalangan holda to ‘langanida to ‘lov terminallarining 
cheklari ham  boshlang‘ich hisob hujjatlari deb tan olinadi.

B oshlang‘ich hisob hujjatlari xo ‘jalik  operatsiyalari amalga 
oshirilayotgan paytda yoki operatsiyalar amalga oshirib 
b o ‘linganidan keyin tuziladi.

Hisobot davriga tcgishli bo ‘lgan xo‘jalik opcratsiyalari, agar 
ular amalga oshirilganligini tasdiqlovchi hujjatlar olinmagan 
bo‘lsa, tegishli boshlang‘ich hujjat rasmiylashtirilib, buxgalteriya 
hisobida aks ettiriladi.

Boshlang‘ich hisob hujjatlarining majburiy rekvizitlari 
quyidagilardir: buxgalteriya hisobi subyektining nomi; hujjatning 
nomi va raqami, u tuzilgan sana va joy;

xo'jalik operatsiyasining nomi, mazmuni va o ‘lchov birliklari 
ko‘rsatilgan miqdor o ichov i (natura va pulda ifodalangan holda): 

xo‘jalik operatsiyasini bajargan shaxslaming (shaxsning) 
identifikatsiya qilish uchun zam r bo‘lgan familiyasi hamda ismi va 
otasi ismining bosh harflari yoxud boshqa rekvizitlari ko‘rsatilgan 
holda lavozimlari nomi va imzolari.

Boshlang‘ich hisob hujjatlarini tuzgan hamda imzolagan 
shaxslar ularning o ‘z vaqtida, to‘g ‘ri va ishonchli tuzilishi, 
shuningdek, buxgalteriya hisobida aks ettirish uchun belgilangan 
muddatlarda topshirilishiga javobgardir.

Boshlang‘ich hisob hujjatlari elektron hujjat tarzida tuzilishi va 
taqdim etilishi mumkin.

Boshlang‘ich hisob hujjatlariga xo‘jalik operatsiyasi 
ishtirokchilari tomonidan tasdiqlanmagan tuzatishlar kiritilishiga 
yo‘l qo'yilmaydi. Bank va kassa-pul hujjatlarida tuzatishlar hamda 
o‘chirib yozishlarga yo‘l qo‘yilmaydi.

Boshlang‘ich hisob hujjatlari, buxgalteriya hisobi registrlari, 
moliyaviy hisobot va boshqa hisobotlar, shuningdek, buxgalteriya 
hisobini tashkil etish hamda yuritish bilan bogMiq boshqa hujjatlar 
qonun hujjatlarida belgilangan muddatlar mobaynida, biroq 
hisobot yilidan keyin kamida besh yil buxgalteriya hisobi subyekti 
tomonidan saqlanadi.

1.3. Hisob hujjatlarini elektron hujjat tarzida tuzish va
taqdim etish

Tqtisodiyotni boshqarishdagi o'zgarishlar, bozor munosabatlari- 
ga o‘tish buxgalteriya hisobini tashkil qilish va olib borishga katta 
ta'sir ko‘rsatadi.

Har qanday iqtisodiy obyekt boshqarish faoliyatining asosini 
murakkab qurilishga ega bo‘lgan axborot tizimlari tashkil qiladi, 
ulaming tarkibi, faoliyat turi korxona, iqtisodiy obyekt, firmaning 
ko‘Iamiga bog‘liq.

Boshqaruvjarayonida buxgalteriya hisobi kalta rol o‘ynaydi, bu 
yerda barcha axborotlaming 60%ga yaqini jamlangan. Buxgalteriya 
hisobining axborotli tizimlari an’anaviy ravishda vazifalaming 
quyidagi majmualarini o‘z ichiga oladi: asosiy vositalar hisobi, 
moddiy boyliklar hisobi, mehnat va ish haqi hisobi, tayyor 
mahsulotlar hisobi, moliyaviy hisoblash operatsiyalarining hisobi, 
ishlab chiqarish xarajatlari hisobi, yig‘ma hisob va hisobotlami 
tuzish.

ShKlar bazasida avtomatlashtirilgan ish joylarining tashkil 
qilingan, korxonalarda mahalliy hisoblash tarmoqlarini yaratish, 
axborot bazasini tashkil qilish va iqtisodiy vazifalar majmuasini 
shakllantirishda yangi talablami ilgari surdi. Ma’lumotlami 
taqsimlash bazalari tizimini yaratish, turli foydalanuvchilar 
o‘rtasida axborotlami almashtirish, kompyuterda boshlang‘ich 
hujjatlami avtomatik shakllantirishning imkoniyatlari paydo bo‘ldi 
va boshqaruv masalalarining vazifalararo majmualari vujudga 
keldi.

Vazifalararo majmuasini tashkil qilish “materiallar” dasturi 
ham ko‘rib chiqilishi mumkin. Moddiy boyliklaming mavjudligi 
va xarajatni hisobga olish jarayonida uchta boiim :

-  omborlar;
-  hisobxona;

-  moddiy-texnika ta’minoti bo‘limi mutaxassislari faoliyat 
yuritadi.

Dasturiy majmua o‘z ichiga uch qism:
-  omborchi moduli;
-  hisobxona moduli;
-  moddiy texnika ta’minoti bo‘limi modulini oladi.
Buxgalteriya hisobi majmualari murakkab icliki va tashqi

aloqalarga ega.
Ichki aloqalar buxgalteriya hisobining ayrim vazifalari, 

majmualari va uchastkalarining axborotli о‘гаго hamkorliklarini; 
Tashqi aloqalar -  boshqaruvning o‘zga vazifalarini amalga 
oshiruvchi boshqa boMimlari hamda tashqi iqtisodiy obyektlar 
bilan o‘zaro hamkorligini aks ettiradi.

Hisob vazifalari majmuasining axborotli aloqasi mashina 
dasturining asosida kiritilgan ishlab chiqishning uch pallasini 
farqlashga imkon beradi.

Birinchi pallada-birlamchi hisob, birlamchi hujjatlami tuzish, 
ulami ishlab chiqish va hisobning har bir uchastkasi bo‘yicha 
tahliliy hisobning qaydnomalari tuzilishi bajariladi.

Ishlab chiqislining ikkinchi pallasi provodkalarini tuzish, ulami 
tahliliy va sintetik hisobning tiirli registrlari, schyotlaming tartib 
raqamlari bo‘yicha qayd daftari ordenlariga joylashtirishdan iborat 
bo‘ladi.

Ishlab chiqarishning uchinchi pallasi yig‘ma sintetik hisobini: 
asosiy kitobning schyotlari bo‘yicha hisobot, saldo qaydnomalari 
va moliyaviy hisobotning shakllarini tuzishdan iborat bo‘ladi.

Namimaviy buxgalteriya hujjatlari sohalararo va sohaviyga 
bo‘linadi. Sohalararo hujjatlar barcha korxona iqtisodiy obyektlarda 
qo‘llash uchun yagona bo‘ladi. Sohaviy shakllar tavsiyanomaviy 
xaraktcrga ega.

Barcha birlamchi buxgalteriya hujjatlari GOCT, hujjatlaming 
bir shaklga keltirilgan tizimlari talablarini hisobga olish bilan ishlab 
chiqiladi.

Buxgalteriya hisobining hujjatlari turli belgilari bo'yicha 
tasniflanadi:

-  belgilanishi bo‘yicha -  farmoyish beradigan, ijroiya 
(oqlaydigan), hisobli rasmiylashtiruvchi, murakkab;

-  xo‘jalik operatsiyalari mazmuni bo‘yicha moddiy, pulli 
hisoblash;

-  aks ettirgan operatsiyalaming hajmi bo‘yicha yagona 
(birlamchi) yoki yig‘ma;

-  foydalanish usuli bo‘yicha: bir martali va jamlovchi;
-  hisobga oladigan o‘rinlarining soni bo‘yicha: bir qatorli va 

ko‘p qatorli;
-tuzilish joyi bo‘yicha: ichki va tashqi;
-  toidirish usuli bo‘yicha: qo‘lda, hisobni avtomatlashtirish 

vositalari yordamida.
Buxgalteriya hisobining dasturiy ta’minlanishiga toMiq asosda 

bir qator axborotli ma’lumotli dasturlar: “Maslahatchi hisobchi”, 
“Maslahatchi-plus”, “Kafolat”, “0 ‘zbekiston soliqlari”, “Yuridik 
ma’lumotnoma”ni kiritish mumkin. Axborotlami to'ldirish 
huquqiy axborotlami tarqatishning umumdavlat tarmog‘i bo‘yicha 
bajariladi.

Buxgalteriya vazifalarini yechishni AATlar asosida tashkil qi- 
lish: birlamchi buxgalteriya hujjatlarini tuzish paytidan boshlab 
yakuniy moliyaviy hisobotni tuzish bilan yakunlanuvchi operatsi
yalaming yig‘indisidir.

Hozirgi bosqichda buxgalteriya vazifalarini axborot 
texnologiyasi asosida markazlashtirilgan holda ishlab chiqish 
asosiy rol o‘ynaydi:

-  foydalanuvchining ish joyida o'matilgan kompyuterlami 
qo‘llash, bu yerda vazifalarni yechish hisobchi tomonidan bevosita 
uning ish joyida bajariladi;

-  korxonaning turli xildagi bo‘linmalari iqtisodiy vazifalarini 
integratsiyalangan holda ishlab chiqilishini ta’minlovchi mahalliy 
va ko‘p bosqichli hisoblash tarmoqlarini shakllantirish;

-  hisoblash tcxnikasida bajariladigan buxgaltcriya hisoblar 
tarkibini ancha ko‘paytirish;

-  har xil hisoblash boMinmalari uchun korxonaning yagona 
taqsimlangan ma’lumotlar bazasini yaratish;

-  birlamchi buxgalteriya hujjatlarini mashinada shakllantirish 
imkoniyatlari, bu qog‘ozsiz texnologiyalarga o‘tishni ta’minlaydi 
va hujjatlami yig‘ish va ro‘yxatga olish bo‘yicha operatsiyalar 
mehnat talabligi darajasini kamaytiradi;

-buxgalteriyavazifalarimajmualariniyechishniintegratsiyalash;
-  dialogli usulda amalga oshirish yo‘li bilan axborot xizmat 

ko‘rsatishni tashkil qilish imkoniyati.
Texnologik jarayonning barcha operatsiyalari ShKda bitta ish 

joyida va uning tuzilishiga ko‘ra izchillik bilan bajariladi.
ShKda bajariladigan texnologik jarayonida quyidagi uchta 

jarayoni:
— tayyorlov;
— boshlang‘ich;
— asosiyni ajratish mumkin.
Tayyorlov bosqichi dastur va ma’lumotlar bazasini ishga 

tayyorlash bilan bog‘liq. Hisobchi mashinaga korxonaning 
ma’lumotnomaviy ma’lumotlami kiritadi, buxgalteriya schyot- 
larining rejasi va namunaviy buxgalteriya yozuvlarining tartibiga 
tuzatishlar kiritadi.

Boshlang‘ich bosqichi birlamchi hujjatlami yig‘ish va ro‘yxatga 
olish bilan bogiiq. Awal ta’kidlaganidek, hujjatlami qo‘lda yoki 
avtomatlashtirilgan usulda shakllantirish mumkin. Hujjatlami 
kiritish dasturi quyidagi vazifalami bajarishni ko‘zda tutadi:

— kiritilgan hujjatlarga nomer berish, ko‘chirmaning sanash va 
boshqa alomatlari bilan registrini tuzish;

-  kiritilgan hujjattlarga ma’lumotnomaviy va shartli doimiy 
alomatlami avtomatik kiritish;

— xo‘jalik operatsiyalarining qayd etish daftarida buxgalteriya 
yozuvlarini avtomatik bajarish;

